
هونەر رۆڵێكی 
سەرەكیی هەیەلە 
پاراستنی زمان و 
ناسنامەی نەتوەە

ئالین:

دوژمنان بەر لەوەی خاكمان 
داگیر بكەن هەوڵیانداوە زمان 
و كەلتوورەكەی لە ناو ببەن 
و بیشێوێنن، بۆیە پێویستە 

لەسەر ئێمەی نەوەی ئێستای 
هونەرمەندان كە درێژەپێدەری 
خەباتی هونەرمەندانی پێش 

خۆمان بین و رێگا نەدەین 
دوژمنان بە مەرامی خۆیان بگەن.

هونەرمەندانی  كە خەباتی  رایگەیاند  ئالین  كوردستان  رۆژئاوای  هونەرمەندی  خانمە 
كورد هەمیشە بەشێك بووە لە خەباتی میللەتی كورد دژی داگیركەران و ئەوانەی بە 
درێژایی مێژووی خوێناوی میللەتەكەمان هەوڵیان داوە بە هەموو شێوەیەك كەلتوور 
و زمانی كورد بسڕنەوە و لەو رێگایەوەش هەوڵ نەمانی كورد بدەن، بەڵام رۆڵەكانی 
كورد رووبەڕوویان بوونەوە و توانییان ئەم كەلتوور و زمانە بپارێزن و لەم رووەوەش 

رۆڵی هونەرمەندان دیار و بەرچاوە.

لە  و  بارەیەوە  لەم  هەر 
ئالین  بۆگوڵان  تایبەت  لێدوانێكی 
و  هونەر  بۆ  هونەرمەند  خۆشەویستی  رایگەیاند: 
وڵاتەكەی گەورەترین هاندەری بەردەوام بوونیەتی لە هونەر و كاركردنی 
بەردەوام بۆ پێشكەش كردنی كاری جوان بە جەماوەرەكەی و خزمەتگەیاندن بە كوردستان 
لە رێگای هونەرەوە بەتایبەتی لەو قۆناغە مێژووییەی ئێستا میللەت كورد پێیدا تێپەڕ دەبێت و ئەو پیلانە 
هەمە لایەنانەی كە دژی گەیشتن بە ئاواتەكان لەلایەن دوژمنانەوە دەدرێن، دیارە هونەر و هونەرمەندانی 
كورد رۆڵێكی سەرەكییان هەبووە لە دەوڵەمەند كردنی كەلتووری كوردستان و پاراستنی ناسنامە و زمانی 
میللەتی كورد، چونكە دوژمنان بەر لەوەی خاكمان داگیر بكەن هەوڵیانداوە زمان و كەلتوورەكەی لە 
ناو ببەن و بیشێوێنن، بۆیە پێویستە لەسەر ئێمەی نەوەی ئێستای هونەرمەندان كە درێژەپێدەری خەباتی 

هونەرمەندانی پێش خۆمان بین و رێگا نەدەین دوژمنان بە مەرامی خۆیان بگەن.
سەبارەت بە كارە نوێیەكان ئالین دەڵێ: خۆشەویستیم بۆ هونەرەكەم وام لێدەكات هەوڵ بدەم بەردەوام كاری 
نوێ و جوان پێشكەش بكەم، بۆیە هیچ كات نەوەستاوم لە گەڕان بە دوای كاری نوێ و باش، بۆیە بەر لە 
ماوەیەك گۆرانییەكەم بە هەردوو زمانی ئەڵمانی و كورد پێشكەش بە پێشمەرگە كرد هەروەها وەك وەفایەك 
بوو بۆ گەل و حكومەتی ئەڵمانیا بەرامبەر بەو هاوكارییەی پێشكەش بە كوردی دەكەن لە جەنگیان دژی 
تیرۆر و لە بەرەكانی پێشەوەی جەنگ كلیپمان بۆی كرد، لە لایەكی دیكەوە دوو گۆرانی نوێم تۆمار 
كردووی یەكیان بە زمانی ئینگلیزی ئەوی دیكەشیان بە زمانی سریانی و گشت كارەكانی 
تەواو بووە و پەنا بە خوا بەم نزیكانە بە كلیپ پێشكەشی جەماوەری دەكەم، هەروەها 
ئەلبوومێكی نوێم ئامادەیە بۆ تۆمار كردن، ئەم ئەلبوومە لە دە گۆرانی پێكدێت 
بە زمانەكانی كوردی، عەرەبی، ئەڵمانی، ئینگلیزی، رووسی ئامادەكارییەكان ئەم 
ئەلبوومە تەواو و هەر كاتێك دەرفەتم هەبوو دەست بە تۆمار كردنی دەكەم پێشكەش 

جەماوەری دەكەم.
بۆ  كراون  پێشكەشی  بە دوو گۆرانی دیكەی عەرەبی كە  لە كۆتاییدا سەبارەت 
ئەوەی بیڵێت ئالین وتی: چەند ئافرەتێكی ئیماراتی هاوڕێم كە هاوسۆزی میللەتی 
كە  كردووم  پێشكەش  گۆرانییان  دوو  دەكەن،  كوردی  هونەری  بە  حەز  و  كوردن 
و  زاید  شێخ  لەسەر  ئەویتریشیان  ئەڤیندارییە  یەكیان  بیانڵێم  عەرەبی  زمانی  بە 
ئەو دەستكەوتانەیە كە لە وڵاتی ئێمارات لەسەر دەستی ئەو بەدیهاتوون، 
بەڵام من تا ئێستا رەزامەندیم دەرنەبڕیوە بۆ گوتنی هیچ یەكێك لەم 

گۆرانیانە.
شایەنی باسە گۆرانی )وڵات(ی ئالین كە تێكستی شاعیری گەورە 
فیستیڤاڵی  لە  بەدەستهێنا  یەكەمی  پلەی  چەلكی(یە  )ئەدیب 
مەغریب  وڵاتی  فاسی  شاری  لە  بەر  كە  الملتزمة(  )الاغنیة 
لەلایەن چەند رێكخراوێكی هونەری و كەلتووری ئەو وڵاتە 
و بە بەشداری )60( گۆرانی لە چەندین وڵاتی جیاجیا 
ناسراوی  هونەرمەندی  خانمە  سەرپەرشتیی  بە  و 

ئەمازیغی )سەعیدە فكری( بەڕێوەچوو.

حەلیمە بوڵەند: 

ــە راگەیاندنكارە  ــە بەناوبانگترین كچــ ــ ــە ل ــــی رۆتانا یەكێكــ ــژەری كەناڵ ــ ــــكار و بێ ــە راگەیاندن ــــدی كچــ ــە بوڵەن ــ حەلیم
ــە جوانییە  ــ ــــوی بەردەوامە و ب ــەر لێ ــــەی بكات، زەردەخەنە لەســ ــەیری بەرنامەك ــاردەكات ســ ــەر ناچــ ــ ــەكان، بین ــ عەرەبیی
ــێت، چەندین كاری خێرخوازیشــــی پێشــــكەش بە  ــە دەبەخشــ ــە بە بەرنامە و شاشــ ــــی دیكــ ــەكەی جوانییەك سەرنجڕاكێشــ

ــان كردووە. ــ ــێرپەنجە و كەم ئەندام ــ ــە ش ــ ــبوو ب ــــی تووشــ منداڵان
ــــێ: راگەیاندنكاری  ــەركەوتوو حەلیمە دەڵ ــــكاری ســ ــــی كچە راگەیاندن ــە تایبەتمەندییەكان ــ ــەبارەت ب ســ
ــنبیرییەكی زۆر بێت و خێرا و خاوەن زمانێكی پاراو  ــتە خاوەن زانســــت و رۆشــ ــەركەوتوو پێویســ ســ
ــەر و بارودۆخە  ــ ــــكات و بزانێت چــــۆن خۆی لەگەڵ بین ــــت كار لە بینەر ب ــە بتوانێ ــ ــــت ك بێ
ــتە خاوەن  ــە پێویســ ــ ــە لەمان ــــت، جگــ ــپرزە بێ ــ ــەوەی ش ــ ــــێ ئ ــــت، ب ــدا بگونجێنێ ــ جیاجیاكان

بێت. كاریگەر  ــــی  كاریزمایەك
ــەیە  ــــش دەڵێ: بێژەر ئەو كەســ ــژەر و راگەیاندنكاری ــ ــوان بێ ــ ــاوازی نێ ــ ــارەی جی ــ لەب
ــادەكار و دەرهێنەر  ــ ــە ئام ــ ــتن ب ــــەك پێشــــكەش دەكات بە پشــــت بەســ ــە بەرنامەی ــ ك
ــو چوارچێوەی  ــ ــە نێ ــ ــــت، یان دەســــت بخات ــــی دەربڕێ ــــت رایەك ــەوەی بتوانێ ــ ــــێ ئ ب
ــپێردرێت، پێشكەشــــی  ــ ــەوەی پێی دەس ــ ــا ئ ــ ــەو تەنی ــ ــژەر ئ ــ ــەوە، كەچــــی بێ ــ بەرنامەك
ــە لایەنی چۆنیەتی  ــ ــــەی ئەوەی كە گرنگی نەدات ب ــەوەش نابێتە مای ــ ــــەڵام ئ دەكات، ب

ــێوە. ــ ــە جوانترین ش ــ ــردن و پێشكەشــــكردنی ب ــ ئەداك
ــوێنێك جێبهێڵم  ــن وام ئەگەر هەر شــ ــ ــارەوە دەڵێ: م ــ ــراوەو لەم ب ــ ــــن و زەردخەنە ناس ــە پێكەنی ــ ــە ب ــ حەلیم
ــانەیە كە  ــ ــە خەمۆكییە، هەروەها رقم لەو كەس ــ ــــت، زۆر رقم ل ــەوەی من دەكرێ ــ ــە دووركەوتن ــ هەســــت ب
ــوێنێك بم، خۆشــــی تێدا بڵاوبكەمەوە. ــە بڵاوبوونەوەی خەمۆكی و حەز دەكەم لە هەر شــ ــ ــە مای ــ دەبن

زمانی پاراو مەرجی سەركەوتنی بێژەرە

دوای ئـــەوەی ماوەیـــەك كچـــە گۆرانیبێـــژی ناســـراوی ئەمریكی ســـیلینا گۆمیز لە نەخۆشـــخانەیەك 
مایـــەوە بـــە مەبەســـتی چارەســـەركردنی ئـــەو نەخۆشـــییە دەروونییـــە كـــە ماوەیەك بوو تووشـــی 

هاتبـــوو، نەخۆشـــخانەی جێهێشـــت و بـــە نیـــازە دەســـت بەكارەكانی خـــۆی بكاتەوە.
ســـەرچاوەیەكی نزیك لە ســـیلینا رایگەیاند دوای ئەوەی دڵنیا بووە لە چارەســـەربوونی 

نەخۆشـــییە دەروونییەكەی ئێســـتا ســـیلینا بەنیازە دووبارە دەســـت بە ژیانی ئاسایی 
خـــۆی بكاتـــەوە لـــە هەمـــوو روویەكـــەوە، ســـەرچاوەكە ئەوەشـــی راگەیانـــد كە 

ســـیلینا بـــە دوای پێوەندییەكـــی نوێـــی خۆشەویســـتیدا دەگەڕێـــت و رەنگە 
تـــا ئێســـتا ســـەركەوتوو بێت لـــەو كارەیـــدا، چونكە بەر لـــە چەند رۆژێك 
لەگـــەڵ زە ویكندی ئەســـتێرەی ناســـراوی ئەمریكا لە چەند شـــوێنێك 
و لـــە دیمەنـــی گەرمـــدا بینـــراون، ئەمەش نیشـــانەی بوونـــی پێوەندیی 

خۆشەویســـتی نێوانیانـــە، هەروەهـــا چەنـــد وێنەیەكیـــان بڵاوكرایـــەوە كـــە 
یەكتریـــان مـــاچ دەكـــرد، ئەمـــەش تـــا راددەیەك ســـوپرایز بوو بـــۆ جەماوەر و 

خۆشەویستانی سیلینا.
شـــایەنی باســـە تـــا چەنـــد مانگێك بـــەر لە ئێســـتا زە ویكنـــد پێوەندی خۆشەویســـتی 

لەگـــەڵ كچـــە نمایشـــكاری ناســـراوی فەلەســـتینی بیـــلا حەدیـــد هەبـــوو، بـــەڵام بەهـــۆی 
ســـەرقاڵییان بەكارەكانیانـــەوە ناچاربـــوون جیاببنـــەوە.

سلیینا بە دوای خۆشەویستییەوەیە

كـــەژاڵ ئادەمـــی شـــاعیر و گۆرانیبێـــژ ماوەیەكە لـــە كۆڕی خەباتی شـــیعر و هونەری 
گۆرانـــی و مۆســـیقادا بەردەوامـــە، دوای ماوەیـــەك دابـــڕان بـــەم دواییـــە بـــە گۆرانییەكی 

نـــوێ بـــە گوێگرانـــی و هەوادارانـــی دەنگـــی شـــاد دەبێتـــەوە. لەم بارەیـــەوە كـــەژاڵ ئادەمی 
لـــە لێدوانێكـــدا رایگەیانـــد: خۆشەویســـتی هونەرمەنـــد بـــۆ هونەرەكەی وای لێدەكات هەمیشـــە 
بـــەدوای كار و بەرهەمـــی نوێـــدا بگەڕێـــت، پاش دوو ســـاڵ بێدەنگـــی، هاتومەتـــەوە لاتان و بە 
بەرهەمێكـــی نوێـــوە لـــە دەرگای ماڵـــی هەوادارانی دەنگی خـــۆم دەدەم و بەســـەریان دەكەمەوە 
و ئامێـــزم ئاوێتـــەی ئەشـــق و لێـــوم ســـكاڵاكانی ئەوینـــداری ئەدركێنێـــت. هەســـت دەكەم دڵم 

كوانـــوی هـــەزاران گفتوگۆی نـــەدركاوەو هاتـــوم دڵەكانمـــان بلاوێنمەوە.
 ســـەبارەت بـــە بەرهەمی نوێ كەژاڵ رایگەیانـــد: گۆرانی )بێوەفا( دوایین بەرهەمی 

منـــە كـــە لە هۆنـــراوەی خۆم و ئاوازی مامۆســـتا عەلی شـــەكووری-یە، كە لە 
لایەن ئەنســـتیتۆی مۆسیقای ســـەباوە بەرهەم هاتووە، هیوادارم جێگای 

رەزامەنـــدی جەمـــاوەر بێـــت و توانیبێتم خزمەتێك پێشـــكەش بە 
هونەر و ئەدەبـــی كوردی بكەم.

كەژاڵ بە گۆرانییەك
 لە شیعری خۆی دەگەڕێتەوە

نمایشكارە  لە  یەكێكە 
لوبنان  وڵاتی  سەركەوتووەكانی 

كە لە تەمەنێكی زوودا توانی شوێنی 
بكاتەوە  نمایشكارەكان  نێو  لە  خۆی 

و جگە لە كاری نمایشكاری لە چەندین 
ناسراوەكانیش  هونەرمەندە  كلیپی 

توانی  هەروەها  كردووە،  بەشداری 
نازناوی شاجوانی كچە نمایشكارەكان بە 
جار  چەندین  دواییە  بەم  بهێنێت،  دەست 
سەردانی كوردستانی كرد لە میانەی چەند 
چالاكییەكی تایبەت بە جوانی و مۆدە كە 
لە  ئەلسەید  سەوسەن  دەزگای  لەلایەن 

لە  ئێمە  كرابوو،  ساز  سلێمانی  و  هەولێر 
ئاراستەی  نزیكەوە چەند پرسیارێكمان 

كرد ئەویش بەم شێوەیە وەڵامی 
داینەوە.

ئافرەتی كورد 
هەنگاوی زۆری 

بەرەو پێشەوە ناوە

كریستین حوری: 

* هاتنت بۆ نێو بواری جوانی چۆن بوو؟
- لــە ســاڵی 2009 هاتمــە نێــو ئــەو بــوارەوە ئــەو كات 
تەمەنــم 20 ســاڵان بــوو، خولێــك كرایــەوە ســەبارەت بــە 
چۆنیەتــی وێنەگرتــن بــۆ گۆڤــار و رۆژنامــە، كــە ئــەو 
هەواڵەم بیست چوومە لای دایكم و پێمگوت: دایە كارێكم 
دۆزییــەوە، دایكــم بەمــە رازی بــوو منیــش ســەیرم پێهات، 
چونكــە چاوەڕێم نەدەكرد لەســەر ئەم هەنگاوەم رازی بێت، 
بــەڵام پێــی گوتــم بزانــم چی دەكــەی و تا چەنــد دەتوانی 
ســەركەوتوو بی لەو كارەدا، لەو كاتەوە دەســتم پێكرد و بۆ 
چەند رۆژنامە و گۆڤار و دیزاینەری ناســراوی لوبنانی و 

جیهانیی جلوبەرگ وێنەم گرت.
* سەوسەن ئەلسەید هیچ رۆڵێكی هەبوو لە دەركەوتنت؟
- دواتــر دكتــۆرە سەوســەنم ناســی، بێگومــان خــۆی و 
دەزگاكەی رۆڵ و كاریگەرییەكی ئەرێنییان لەســەر من و 
كارەكەم هەبوو و منیان لە قۆناغێكی سەرەتاییەوە گەیاندە 
قۆناغێكی پێشــكەوتوو و شــارەزاییەكی زۆرم لەو رێگایەوە 
پەیدا كرد، هەر ئەویش بوو كە وای كرد نازناوی شاجوانی 
نمایشــكارانی جیهان بۆ ســاڵی 2016 بەدەست بهێنم كە بە 

بەشداری نمایشكارانی 42 وڵات لە ئەڵمانیا ئەنجامدرا.
* ئــەم نازنــاوە چ گۆڕانكارییەكــی لــە ژیانــی تــۆدا 

درووستكرد؟
- پێشــتر مــن تەنیا لەســەر ئاســتی لوبنــان كارم دەكرد و 
تەنیا دیزاینەر و جەماوەری لوبنان منیان دەناسی، بەڵام كە 
ئەم نازناوەم بەدەســتهێنا بێگومان وایكرد كە لەســەر ئاستی 
جیهانیــش بناســرێم بەتایبەتــی لــە ئەوروپا، بۆیــە لێرەوە بە 
پێویســتی دەزانم زۆر سوپاســی دەزگای سەوســەن بكەم بۆ 

ئەو هاوكارییەی كە پێشكەشی منیان كرد.
* بیرت لەوە نەكردۆتەوە روو لە بواری نواندن بكەی؟

- بێگومان من پێشتر بەشداریم لە چەند كارێكی نواندندا 
كردووە لەوانە زنجیرە درامایەكی لوبنانی، بەڵام ماوەیەكی 
گرنگــی زیاتــر بــە بــواری نمایشــكاری دەدەم و لــە نواندن 
دوورم، چونكە ئەو رۆڵانەی كە پێشكەشــم كراون تا ئێســتا 
رۆڵــی لاوەكــی بــوون منیــش حــەز دەكــەم ئەو رۆڵــەی كە 
دەیبینم رۆڵێكی ســەرەكی و گرنگ بێت، دەبێت ئەو رۆڵە 
لە ئاستی ئەو نازناوە بێت كە من لە بواری مۆدێل بەدەستم 
هێنــاوە نــەك ببێتــە هۆی ئــەوەی لە بەهــای نازناوەكە كەم 

بكاتەوە.
* دوور لــە جلوبــەرگ و مــۆدە كاتەكانــت چۆن بەســەر 

دەبەی؟
-حــەز لــە گەشــت و گــەڕان دەكــەم بــۆ ئــەوەی خەڵك و 
كەلتــوور و فەرهەنگــی نوێ بناســم، هەروەهــا ئەگەر كاتم 
هەبێــت لــە ماڵەوە هەبێت زیاتر خۆم بە خوێندنەوە ســەرقاڵ 
دەكــەم، چونكە هەســت دەكــەم مرۆڤ بــە خوێندنەوە هیچ 

كاتێك ماندوو نابێت.

* تا ئێســتا لە زۆر كلیپدا بەشــداریت كردووە، ســەرەتای 
دەركەوتنت لە كلیپەكان چۆن بوو؟

-لە زۆر كلیپدا بەشداریم كردووە رەنگە كە یەكەم مۆدێلی 
عەرەبی بم كە لە زۆرترین كلیپ بەشــداریم كردووە، لەوانە 
ئەلســاهر،  كازم  لەوانــە  ناســراوەكان  هونەرمەنــدە  لەگــەڵ 
مەحمود ئەنوەر، مەحمود ئەلشــاعری، و چەندانی دیكەش 

ودوایین كلیپیشم لەگەڵ هونەرمەند رزا بووە.
* لە بوارەی جلوبەرگەوە تا ئێستا رەخنەت لێنەگیراوە؟

- مــن لــە كاری خۆمــدا زۆر بــە ئاســایی دەژیم و هیچ 
گۆڕانــكاری و جیاوازییــەك لــە نێوانیانــدا ناكــەم، هەروەها 
هەوڵ نادەم سیســتمی ژیانی خۆیم لەبەر قســە و رەخنەی 
هیــچ كەســێك بگــۆڕم مــن چۆنــم هــەروا دەبم و ئێســتا لە 
ئاســتێكی جیهانیــدا كار دەكــەم و ناكــرێ خــۆم بە هەندێك 
شتەوە ببەستمەوە كە كار لە كار و ناوبانگم بكەن، هەروەها 
گرنگــی بەو شــتانە نــادەم، بــەلای منەوە گرنگترین شــت 
ئەوەیە لە ژیانی خۆم ئاسودە بم و ئەو شتەی كە ئەنجامی 
دەدەم ئەگــەر مــن و خانەوادەكــەم بە هەڵــەی نەزانن و لێی 

رازی بن هیچ شتێكی دیكە بۆ من گرنگ نییە.
* چەند جارێك سەردانی كوردستانت كردووە ئەو وڵاتەت 

چۆن بینی؟
- هەر كە یەكەم جار هاتمە كوردستان ئەو وڵاتە و سروشتە 
دڵڕفێنەكەیــم خۆشویســت، ئــەوەی زیاتر خۆشەویســتی ئەو 
وڵاتــەی لای مــن بەهێزتــر كــرد خەڵكەكــەی بــوو كــە بــە 
جوانتریــن شــێوە پێشــوازییان لێكردیــن و مامەڵەیان لەگەڵ 
ئێمــە كــرد بــە راســتی بــێ وێنــە بوو و تــا لە ژیــان مابین 
لــە یــادی ناكەی ئەمەش نیشــانەی ئەوەیە كە خەڵكەكەی 
مرۆڤدۆســتە و وایكــرد كە بە وڵاتــی خۆمی بزانم وهانمان 
دەدات كە شتی جوانتر و نوێتر پێشكەش بكەین كە شایەنی 

ئەم میللەتە مەزن و خۆراگرە بێت.
* وەك شــارەزایەكی بــواری جوانــكاری ئامۆژگاریت بۆ 

ئافرەتانی كورد چییە؟
- ئامــۆژگاری ســەرەكیم ئەوەیــە كە پێویســتە ئافرەتانی 
كــورد تەنیــا گرنگی بە لایەنی دەرەوە و روخســاریان نەدەن، 
بەڵكو جوانی نێو ناخی مرۆڤ پێویستە گرنگی پێ بدەن، 
چونكــە ئافرەتــی كــورد میهرەبانــە ودەزانێت چــۆن مامەڵە 
لەگەڵ دەوروبەر بكات، ئافرەتی كورد قوربانییەكی زۆری 
داوە، ســەبارەت بــە بــواری مۆدە و جوانــكاری و هونەریش 
دیــارە لــەم رووەوە هەنگاوی زۆر باشــی نــاوە بەتایبەتی لە 
گرنگیدان بە ماڵ و خێزانی خۆی بۆیە شــایەنی ســتایش 

و رێزگرتنن.

هەر كە یەكەم جار هاتمە 
كوردستان ئەو وڵاتە و سروشتە 
دڵڕفێنەكەیم خۆشویست، ئەوەی 
زیاتر خۆشەویستی ئەو وڵاتەی 

لای من بەهێزتر كرد خەڵكەكەی 
بوو كە بە جوانترین شێوە 

پێشوازییان لێكردین

پێویستە ئافرەتانی كورد تەنیا 
گرنگی بە لایەنی دەرەوە و 

روخساریان نەدەن، بەڵكو جوانی 
نێو ناخی مرۆڤ پێویستە گرنگی 
پێ بدەن، چونكە ئافرەتی كورد 
میهرەبانە ودەزانێت چۆن مامەڵە 

لەگەڵ دەوروبەر بكات


